З А П И С Н И К

од четириесет и шестата седница  на Советот на Општина Богданци

одржана на 28.02.2024 година  
Седницата се одржа во 13.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Елена Шутарова, Никола Шелдаров, Борис Роглев, Стојанка Ангелковиќ, Анила Роглева, Динко Олумчев и Никола Стратров. 
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бeше доставен и записникот од 45-та  седница на Советот. 

Претседателот  отвори дискусија  по записникот од 45– та седница. 

Бидејќи немаше забелешки се премина на гласање по записникот од 45-та седница на Советот. Записникот се усвои со11 (единаесет) гласа „За“. 

Претседателот за работа на седницата го предложи следниот 

ДНЕВЕН РЕД
1. Извештај по Програмата за активностите на Општина Богданци  во областа на локалниот економски развој (ЛЕР) во 2023 година;

2. Извештај по Програмата за улично осветлување на подрачјето на Општина Богданци за 2023 година; 

3. Извештај по Програмата за активностите на Општина Богданци во областа на заштитата и спасувањето, противпожарната заштита и справувањето со кризи за 2023 година; 
4. Извештај по Програмата за спроведување на општи мерки за заштита на населението од заразни болести за 2023 година;

5. Извештај по Програмата за заштита и благосостојба на животните-третман на бездомни кучиња, односно нерегистрирани и регистрирани кучиња, затекнати на јавни површини без присуство на сопственик за 2023 година;
6. Извештај по Програмата за одржување на јавна чистота на подрачјето на Општина Богданци за 2023 година;

7. Извештај по Програмата за уредување на градежно земјиште во Општина Богданци за 2023 година;
8. Извештај по Програмата за изработување на урбанистички планови во Општина Богданци за 2023 година;
9. Извештај по Програмата за изградба, реконструкција, одржување и заштита на локални патишта и улици во Општина Богданци за 2023 година;

10. Извештај по Програмата за финансирање на културните активности во Општина Богданци за 2023 година; 

11. Извештај по Програмата за финансирање на спортските активности во Општина Богданци за 2023 година;

12. Извештај по Програмата за мерките и активностите на Општина Богданци во областа на социјалната заштита во 2023 година;

13. Советнички прашања.
Претседателот отвори дискусија по предложениот дневен ред.  

Љупчо Карапеев даде предлог за дополнување на дневниот ред и тоа со „Предлог-Одлука за надградба на веб страницата на општина Богданци со поставување на модул насловен информации за прекин во водоснабдувањето“.
Бидејќи немаше други забелешки и предлози се премина на гласање најпрво по предложеното дополнување на дневниот ред.  Дополнувањето на дневниот ред се усвои со 11  (единаесет) гласа „За“. Потоа се премина на гласање по предложениот дневен ред со усвоеното дополнување. Дневниот ред се усвои со 11 (единаесет) гласа „За“.
    Се премина на работа по усвоениот дневен ред.

1. Извештај по Програмата за активностите на Општина Богданци  во областа на локалниот економски развој (ЛЕР) во 2023 година;

2. Извештај по Програмата за улично осветлување на подрачјето на Општина Богданци за 2023 година; 

3. Извештај по Програмата за активностите на Општина Богданци во областа на заштитата и спасувањето, противпожарната заштита и справувањето со кризи за 2023 година; 
4. Извештај по Програмата за спроведување на општи мерки за заштита на населението од заразни болести за 2023 година;

5. Извештај по Програмата за заштита и благосостојба на животните-третман на бездомни кучиња, односно нерегистрирани и регистрирани кучиња, затекнати на јавни површини без присуство на сопственик за 2023 година;
6. Извештај по Програмата за одржување на јавна чистота на подрачјето на Општина Богданци за 2023 година;

7. Извештај по Програмата за уредување на градежно земјиште во Општина Богданци за 2023 година;
8. Извештај по Програмата за изработување на урбанистички планови во Општина Богданци за 2023 година;
9. Извештај по Програмата за изградба, реконструкција, одржување и заштита на локални патишта и улици во Општина Богданци за 2023 година;

10. Извештај по Програмата за финансирање на културните активности во Општина Богданци за 2023 година; 

11. Извештај по Програмата за финансирање на спортските активности во Општина Богданци за 2023 година;

12. Извештај по Програмата за мерките и активностите на Општина Богданци во областа на социјалната заштита во 2023 година;
13. Предлог-Одлука за надградба на веб страницата на општина Богданци со поставување на модул насловен информации за прекин во водоснабдувањето;
14. Советнички прашања.
Точка 1. Извештај по Програмата за активностите на Општина Богданци  во областа на локалниот економски развој (ЛЕР) во 2023 година

Претседателот отвори дискусија по предложениот извештај по Програмата за активностите на Општина Богданци  во областа на локалниот економски развој (ЛЕР) во 2023 година и најпрво му даде збор на Митко Влахов кој даде образложение по извештајот. 
Бидејќи немаше никој за дискусија се премина на гласање по извештај. Извештајот се усвои со 6 (шест) гласа „За“ и 5  (пет) гласа „Воздржан“ (Љупчо Карапеев, Стоимир Дронов, Борис Роглев, Анила Роглева и Борис Ванчев). 
Точка 2. Извештај по Програмата за улично осветлување на подрачјето на Општина Богданци за 2023 година
Претседателот отвори дискусија по предложениот Извештај по Програмата за улично осветлување на подрачјето на Општина Богданци за 2023 година и најпрво му даде збор на Митко Попов од општинската администрација кој даде образложение. 
Дискусија по извештајот имаа Борис Роглев кој рече дека според извештајот излегува дека една сијалица со монтажа е 850 денари и не било кажано што се прави со тајмерите кои биле набавени. Митко Попов рече дека тајмерите си стојат и се користат по потреба. Никола Стратров рече дека поради лошите временски услови има многу дефекти по цели линии. Стоимир Дронов рече дека пола улици немаат улично осветлување, па нека се исклучат и другите  бидејќи е без корисно. Љупчо Карапеев праша дали претходните натриумови сијалици исто така толку често прегоруваа. Митко Попов рече дека има проблем поради невремето и паднати бетонски столбови но сега е решен тој проблем. За натриумовите сијалици не е стручен да каже но тие имале некој дел повеќе. Михаил Тодоров рече дека многу средства се трошат  за одржување на уличното осветлување и ќе апелира да се направи  анализа дали можеби треба да се воведе некој нов модел. Митко Попов рече дека општината става нови линии каде што се јавува потреба, но проблем е каде се користат  линии на ЕВН и има често дефекти. Михаил Тодоров праша дали општината ја има тужено ЕВН бидејќи сепак граѓаните го плаќаат осветлувањето. Никола Стратров рече дека се виде бенефитот од лед сијалиците и дека општината е една од ретките кои се целосно покриени со улично осветлување. Никола Шелдаров рече дека во ред е да се напаѓа но дека да се каже дека нема улично осветлување не е во ред.
Бидејќи немаше други за дискусија се премина на гласање по Извештајот.  Извештајот не се усвои бидејќи советниците се изјаснија со 4 (четири) гласа „За“ (Никола Шелдаров, Стојанка Ангелковиќ, Динко Олумчев и Никола Стратров) и 6 (шест) гласа „Воздржан“. Елена Шутарова не беше во салата во моментот на гласање.
Точка 3. Извештај по Програмата за активностите на Општина Богданци во областа на заштитата и спасувањето, противпожарната заштита и справувањето со кризи за 2023 година
Претседателот отвори дискусија по предложениот Извештај по Програмата за активностите на Општина Богданци во областа на заштитата и спасувањето, противпожарната заштита и справувањето со кризи за 2023 година и најпрво му даде збор на Митко Попов од општинската администрација кој даде образложение. 

Дискусија по извештајот имаше Љупчо Карапеев кој праша зошто не се исчисти реката во Стојаково, на што Митко Попов рече дека подобро е да се распише набавка за чистење на повеќе реки.

Бидејќи немаше друг за дискусија се премина на гласање по извештај. Извештајот се усвои со 8 (осум) гласа „За“  и 1 (еден) глас „Воздржан“ (Борис Ванчев). Елена Шутарова и Михаил Тодоров не беа во салата во моментот на гласање.
Точка 4. Извештај по Програмата за спроведување на општи мерки за заштита на населението од заразни болести за 2023 година
Претседателот отвори дискусија по предложениот Извештај по Програмата за спроведување на општи мерки за заштита на населението од заразни болести за 2023 година и најпрво и даде збор на Даринка Пеева од општинската администрација која даде образложение. 

Дискусија по извештајот имаше Љупчо Карапеев кој праша зошто општина Богданци се издвои од тендерот за југоисточен регион, на што Даринка Пеев рече дека таа не може да одговори на тоа прашање. 
Бидејќи немаше друг за дискусија се премина на гласање по извештај. Извештајот не се усвои  бидејќи советниците се изјаснија со 5 (пет) гласа „За“ (Никола Шелдаров, Стојанка Ангелковиќ, Динко Олумчев, Елена Шутарова и Никола Стратров) и 6 (шест) гласа „Воздржан“. 

Точка 5. Извештај по Програмата за заштита и благосостојба на животните-третман на бездомни кучиња, односно нерегистрирани и регистрирани кучиња, затекнати на јавни површини без присуство на сопственик за 2023 година
Претседателот отвори дискусија по предложениот Извештај по Програмата за заштита и благосостојба на животните-третман на бездомни кучиња, односно нерегистрирани и регистрирани кучиња, затекнати на јавни површини без присуство на сопственик за 2023 година и најпрво и даде збор на Даринка Пеева од општинската администрација која даде образложение. 

Дискусија по извештајот имаше Михаил Тодоров кој апелираше до граѓаните  доколку се одлучат да чуваат кучиња да ги чуваат како што треба а не да ги напуштаат.

Бидејќи немаше друг за дискусија се премина на гласање по извештај. Извештајот  се усвои со 9 (девет) гласа „За“ и 2 (два) гласа „Воздржан“ (Михаил Тодоров и Борис Ванчев).

Точка 6. Извештај по Програмата за одржување на јавна чистота на подрачјето на Општина Богданци за 2023 година
Претседателот отвори дискусија по предложениот Извештај по Програмата за одржување на јавна чистота на подрачјето на Општина Богданци за 2023 година и најпрво и даде збор на Даринка Пеева од општинската администрација која даде образложение. 

Дискусија по извештајот имаа Љупчо Карапеев кој праша за одржување на пешачката патека и другите патеки кои се во лош состојба, како и тротоарите на улица Крушевска Стоимир Дронов рече дека пола пешачка патека ја нема, а спортското игралиште н а Вардарски не е ни видено а не одржувано. Михаил Тодоров рече дека локалните патишта се искастрени и дека има поголема прегледноста. Стоимир Дронов рече дека дрвјата кои се кастрат ќе им треба три години да потераат. Никола Стратров рече дека се консултирани стручни лица од Национални шуми. Даринка Пеева рече дека се консултираат стручни лица како да се кастрат дрворедите.

Бидејќи немаше друг за дискусија се премина на гласање по извештај. Извештајот не  се усвои бидејќи советниците се изјаснија со 5 (пет) гласа „За“, 4 (четри) гласа „Против“ (Љупчо Карапеев, Стоимир Дронов, Борис Роглев и Анила Роглева) и 2 (два) гласа „Воздржан“ (Михаил Тодоров и Борис Ванчев).

Точка 7. Извештај по Програмата за уредување на градежно земјиште во Општина Богданци за 2023 година
Претседателот отвори дискусија по предложениот Извештај по Програмата за уредување на градежно земјиште во Општина Богданци за 2023 година и најпрво и даде збор на Соња Маџирова од општинската администрација која даде образложение. 

Бидејќи немаше никој за дискусија се премина на гласање по извештај. Извештајот се усвои со 10 (десет) гласа „За“ и 1 (еден) глас „Воздржан“ (Борис Ванчев). 
Точка 8. Извештај по Програмата за изработување на урбанистички планови во Општина Богданци за 2023 година
Претседателот отвори дискусија по предложениот Извештај по Програмата за изработување на урбанистички планови во Општина Богданци за 2023 година и најпрво и даде збор на Соња Маџирова од општинската администрација која даде образложение. 

Дискусија по оваа точка имаше Михаил Тодоров кој рече дека 46 години нема донесено урбанистички план, а Соња Маџирова рече дека се работи на донесување на планот но многу институции треба да се усогласат. 
Извештајот не  се усвои бидејќи советниците се изјаснија со 5 (пет) гласа „За“, 5 (пет) гласа „Против“ (Љупчо Карапеев, Стоимир Дронов, Борис Роглев, Анила Роглева и Михаил Тодоров) и 1 (еден) гласа „Воздржан“ ( Борис Ванчев).

Точка 9. Извештај по Програмата за изградба, реконструкција, одржување и заштита на локални патишта и улици во Општина Богданци за 2023 година
Претседателот отвори дискусија по предложениот Извештај по Програмата за изградба, реконструкција, одржување и заштита на локални патишта и улици во Општина Богданци за 2023 година и најпрво и даде збор на Соња Маџирова од општинската администрација која даде образложение. 

Бидејќи немаше друг за дискусија се премина на гласање по извештај. Извештајот не  се усвои бидејќи советниците се изјаснија со 5 (пет) гласа „За“, 4 (четри) гласа „Против“ (Љупчо Карапеев, Стоимир Дронов, Борис Роглев и Анила Роглева) и 2 (два) гласа „Воздржан“ (Михаил Тодоров и Борис Ванчев).

Точка 10. Извештај по Програмата за финансирање на културните активности во Општина Богданци за 2023 година
Претседателот отвори дискусија по предложениот Извештај по Програмата за финансирање на културните активности во Општина Богданци за 2023 година и најпрво и даде збор на Венера Зелева од општинската администрација која даде образложение. 

Дискусија по оваа точка имаа Борис Роглев кој праша зошто се надминати средствата по повод денот на општината, на што одговорија дека во буџетот на општината се предвидени групно како ставка за културни манифестации и не е надмината таа ставка, бидејќи има останато средства.
Бидејќи немаше никој за дискусија се премина на гласање по извештај. Извештајот се усвои со 10 (десет) гласа „За“ и 1 (еден) глас „Воздржан“ (Борис Ванчев). 

Точка 11. Извештај по Програмата за финансирање на спортските активности во Општина Богданци за 2023 година
Претседателот отвори дискусија по предложениот Извештај по Програмата за финансирање на спортските активности во Општина Богданци за 2023 година и најпрво и даде збор на Венера Зелева од општинската администрација која даде образложение. 

Бидејќи немаше никој за дискусија се премина на гласање по извештај. Извештајот се усвои со 10 (десет) гласа „За“ и 1 (еден) глас „Воздржан“ (Борис Ванчев). 

Точка 12. Извештај по Програмата за мерките и активностите на Општина Богданци во областа на социјалната заштита во 2023 година
Претседателот отвори дискусија по предложениот Извештај по Програмата за мерките и активностите на Општина Богданци во областа на социјалната заштита во 2023 година и најпрво и даде збор на Венера Зелева од општинската администрација која даде образложение. 
Бидејќи немаше никој за дискусија се премина на гласање по извештај. Извештајот се усвои со 10 (десет) гласа „За“ и 1 (еден) глас „Воздржан“ (Борис Ванчев). 

 Точка 13. Предлог-Одлука за надградба на веб страницата на општина Богданци со поставување на модул насловен информации за прекин во водоснабдувањето
Претседателот отвори дискусија по предложената Одлука за надградба на веб страницата на општина Богданци со поставување на модул насловен информации за прекин во водоснабдувањето и најпрво му даде збор на Љупчо Карапеев кој ја предложи одлуката да даде образложение. 
Бидејќи немаше никој за дискусија се премина на гласање по предложената одлука. Одлуката се донесе со 11 (единаесет) гласа „За“. 

Точка 14. Советнички прашања

Претседателот рече дека Градоначалникот не е присутен на седницата на Советот, но секој советник има право на по две прашања на кои ќе добијат писмен одговор.

Бидејќи немаше прашања беше исцрпен дневниот ред  и претседателот ја затвори седницата.
Бр. 08 -460/1     

     
                                                     Претседател 

28.08.2024 год.

        

  
           на Советот на Општина Богданци

Богданци





                            Борис Ванчев

